
ПОНАТАМОШНИ ИНФОРМАЦИИ




1. ВОВЕД

Потребата од планирање и финансиска поддршка на активностите за рамномерен регионален развој во Република Северна Македонија се наметна заради големите диспаритети помеѓу центарот (Скопје) и другите делови од земјата. Со Законот за рамномерен регионален развој („Службен весник на РСМ” бр.24/2021, 174/2021 и 241/24) е дефинирана основната рамка за водење на политиката на рамномерен регионален развој во земјата, се пропишуваат планските документи за нејзина реализација и се пропишува воспоставување на 8 плански региони (Вардарски, Источен, Југозападен, Југоисточен, Пелагониски, Полошки, Североисточен и Скопски). Како функционално територијални единици за планирање на развојот и реализација на мерките и инструментите за поттикнување на регионалниот развој, планските региони се совпаѓаат со статистичките региони определени со номенклатурата на територијални единици за статистика НТЕС-3 („Службен весник на РМ“ бр. 158/2007), со цел да се обезбеди статистичка основа за планирањето. 
Визијата за регионален развој упатува на крајната цел што треба да се постигне и одржува преку имплементирањето на политиката за рамномерен регионален развој и гласи: „Рамномерен и одржлив развој на целата територија на Република Северна Македонија што се карактеризира со висока стапка на економски раст и конкурентни плански региони, помеѓу кои постојат мали диспаритети и каде оптимално се користат природните, човечките и енергетските ресурси, постои висока економска и социјална кохезија и населението ужива добар животен стандард.“ 


Главните цели на политиката за поттикнување рамномерен регионален развој се: 
· Рамномерен и одржлив развој на целата територија на Република Северна Македонија, заснован врз моделот на полицентричен развој, 
· Намалување на диспаритетите меѓу и во рамките на планските региони и подигнување на квалитетот на животот на сите граѓани, 
· Зголемување на конкурентноста на планските региони преку јакнење на нивниот иновациски капацитет, оптимално користење и валоризирање на природното богатство, човечкиот капитал и економските особености на различните региони, 
· Ревитализација на селата и развој на подрачјата со специфични развојни потреби,

· Зачувување и развивање на посебниот идентитет на планските региони, како и нивна афирмација и развој и 
· Поддршка на меѓуопштинската и прекуграничната соработка на единиците на локалната самоуправа во функција на поттикнување рамномерен регионален развој. 


Согласно Законот, од средствата на Програмата за рамномерен регионален развој кои се распределуваат со одлука на Владата на Република Северна Македонија се издвојуваат:
· 55 % за финансирање на проекти за развој на планските региони

Средствата за финансирање на проекти за развој на планските региони, се распределуваат според степенот на развиеност на планските региони.
 
Рамномерниот регионален развој е комплексен и долгорочен процес чија основна цел е намалување на спомнатите диспаритети во развојот помеѓу и во рамките на планските региони. Комплексноста на регионалниот развој се темели на неговата повеќедимензионалност, односно преплетувањето на економскиот, демографскиот, социјалниот, просторниот, културниот и многу други аспекти на развојот. Од таа причина, успешната имплементација на политиката за рамномерен регионален развој е во директна зависност од поширокото разбирање на концептот за регионален развој, ефикасното поврзување на политиката за рамномерен регионалнен развој со секторските политики и обезбедувањето на потребната поддршка од страна на релевантните институции. Во таа смисла, политиката за рамномерен регионален развој подразбира континуирана финансиска поддршка од страна на државата и воедно, висок степен на координација помеѓу министерствата, донаторите и засегнатите страни на регионално и локално ниво.
2. КОЈ МОЖЕ ДА АПЛИЦИРА?

2.1.  Институции со право на поднесување на предлог-проекти 
· Право да поднесуваат предлог-проекти за развој на планските региони имаат Центрите за развој на планските региони, и тоа исклучиво во име на своите плански региони.
2.2. Типови на проекти со право на финансирање
Предлог-проектите за развој на планските региони треба да произлегуваат од дефинираните приоритети во Програмите за развој на планските региони. 
Предлог-проектите  треба да имаат исклучиво регионален карактер
, а можат да бидат од следните области:

	· Инфраструктура,
· Економски развој;

· Култура;

· Образование;

· Спорт и рекреација;

· Социјална заштита;

· Животна средина и

· Друго.


	


Видови на проекти кои може да добијат финансиска поддршка во рамките на Програмата за рамномерен регионален развој  се:
· Инфраструктурни објекти (градба, доградба, надградба, реконструкција, адаптација, линиски инфраструктурни објекти) и поставување на урбана опрема;

· Изработка на проектно-техничка документација;

· Набавка на стоки (уреди, машини, возила, опрема итн).
2.3. Усогласеност на предлог-проектот на ниво на држава и на ниво на плански регион
2.3.1. Усогласеност на ниво на држава
Предлог-проектите треба да бидат усогласени со приоритетите од Програмата за спроведување на Стратегијата за регионален развој
.
2.3.2. Усогласеност на ниво на плански регион
Предлог-проектот треба да биде усогласен со стратешките приоритети на планскиот регион утврдени во Програмата за развој на планскиот регион како и да биде составен дел од годишната листа на проекти на планскиот регион. При составување на годишната листа, потребно е целосно почитување на правилата за спроведување на механизмот регионален форум согласно Правилникот за начинот на организирање и спроведување на регионални консултации форуми за утврдување на предлог листа на проекти за развој на планските региони
.
3. ШТО Е РЕГИОНАЛЕН РАЗВОЕН ПРОЕКТ?
Во контекст на Законот за рамномерен регионален развој: 
· „Развоен проект“ е проект за изградба/реконструкција на комунална, социјална, и друга инфраструктура,  изградба и јакнење на научните и културни институции и други проекти кои влијаат врз регионалниот развој и регионалната конкурентност;
· „Регионален проект“ е развоен проект кој произлегува од Програмата за развој на планскиот регион, придонесува за користење на неговите развојни потенцијали и има пошироко влијание врз развојот на регионот и надвор од него;
· „Регионалноста“ на еден проект може да се процени врз основа на физичката локација каде ќе се реализираат активностите, врз основа на територијата врз која ќе има ефекти спроведувањето на активностите, како и врз основа на учесниците во финансирањето на активностите. 

За предлог проектот да биде регионален треба да исполнува најмалку ЕДНА од долу наведените карактеристики:
· Со проектот се промовира регионалната соработка и заеднички активности во областа на туризмот, односно проектот е насочен кон развој на туризмот во планскиот регион;
· Проектот се реализира на територијата на најмалку три општини од планскиот регион или директна и јасно искажана корист од проектот имаат најмалку три општини;
· Со проектот се овозможуваат социјални, здравствени или образовни услуги од регионално значење (пензионерски домови, социјални установи, згрижување на ранливи групи, здравствени установи, средни училишта, универзитети, регионални културни и други видови на центри и др.) или со проектот се превземаат активности за подобрување на условите за престој во објектите кои пружаат социјални услуги од регионално значење;
· Со проектот се овозможуваат економски услуги од регионално значење (регионални технолошки паркови или инкубатори, регионални бизнис и други видови на центри, регионални пазари, откупни центри и др.) или со проектот се превземаат активности за подршка на мали и средни претпријатија и/или нивно здружување и вмрежување ( основање на кластери, здруженија, трговски комори, промоции, брендирање и др.);
· Со проектот се преземаат мерки за заштита на животната средина во најмалку две општини или се опфака територија која претставува 10% од вкупната територија на планскиот регион;
· Со проектот се планираат активности од областа на пречистување на отпадните води со капацитет поголем од 2000 е.ж.
Дополнително објаснување:
За регионален проект се смета и проектот кој:

· Предлага начин на решавање на проблем кој е присутен на територијата на две или повеќе општини од планскиот регион;

· Се спроведува интегрирано (физички или содржински) на територијата на две или повеќе општини во регионот;

· Се спроведува на територијата на само една општина во планскиот регион, но резултатите од спроведувањето имаат недвосмислено влијание во решавањето на проблемите на териториите на повеќе општини;

· Станува збор за објект од историско или културно наследство, односно природно богатство, кој е присутен само на територијата на таа општина, а истовремено има сериозно недвосмислено влијание врз уште најмалку две општини во планскиот регион.
· Примери за вакви проекти кои се реализираат на територијата на само една општина во планскиот регион се: изградба на голема спортска сала, здравствен центар, основање на бизнис инкубатор, регионална развојна агенција, адаптација и надградба на зоолошка градина, изградба на пристапен пат до скијачки центар, осветлување на туристички локалитет, итн.
Со измените на Правилникот за постапката и методологијата за оценување на проекти
, како задолжителни се додадени три (3) критериуми, односно регионалниот проект задолжително треба да ги содржи следниве три компоненти:
· социјална инклузивност, 
· транспарентност и 
· партиципативност.

3.1. Социјална инклузивност
Регионалните проекти треба да овозможат и услови за социјална инклузија на лицата од идентификуваните ранливи и маргинализирани групи на население кои подлежат на социјален ризик. Предлог-проектите треба да бидат и во функција на обезбедување недискриминација и афирмирање на социјалниот диверзитет.

Во апликацијата за предлог-проектот треба да бидат јасно дефинирани елементите на социјална инклузија во однос на лицата кои припаѓаат на некоја од социјално исклучените групи, како и очекуваните резултати од нив. Социјалната инклузивност на предлог-проектот се проценува врз основа на тоа дали со тој проект се адресираат проблемите на лицата кои припаѓаат на социјално исклучените групи во дадениот плански регион. 
Како такви групи предвид треба да се земат следниве:
· Деца со попреченост;
· Возрасни лица со попреченост;
· Стари лица;
· Самохрани родители;
· Бездомни лица;
· Жртви на семејно насилство;
· Стари лица од изолирани рурални подрачја;
· Деца од изолирани рурални подрачја;
· Долгорочно невработени лица;
· Лица кои работат во сивата економија;
· Лица - припадници на заедниците;
· Лица - припадници на верски заедници и религиозни групи;
· Останати лица во социјален ризик.
Во предлог-проектот треба да биде наведена и областа на социјална инклузија. Како области на социјална инклузија предвидени се следниве: 
· Економска:
· Олеснување на пристапот на пазарот на труд;
· Трансформација од нелегален во легален работен ангажман.
· Социјална:
· Обезбедување на повисоко ниво на социјална заштита;
· Обезбедување на дополнителни социјални услуги.
· Општествена:
· Aктивности за интеграција во заедницата;
· Aктивности за развивање на креативните и вкупните потенцијали.
Препорачливо е предлог-проектот да има и позитивно мислење за компонентата на социјална инклузивност од страна на Советот за социјална заштита на планскиот регион.
3.2. Транспарентност

Транспарентноста значи отвореност и разбирливост за општата јавност и за заинтересираните страни на работењето на Центрите и Советите за развој на планските региони во процесите на иницирање, предлагање и избор на проектите со кои што се аплицира.

Во Законот за рамномерен регионален развој транспарентноста е постулирана  како едно од начелата на политиката за поттикнување на рамномерен регионален развој. Оттаму, информациите за работата и одлучувањето во планските региони треба да бидат достапни како целина и во форма која е практична и може да се употребува. Особено внимание треба да се посвети на финансиската транспарентност. Сите финансиски документи во работењето на планскиот регион треба да бидат целосно и разбирливо презентирани. 
На веб страниците на Центрите за развој треба да постои јасно издвоен дел каде на прегледен начин ќе бидат достапни следниве содржини: 
· Програмата за развој на планскиот регион;
· Акциониот план за спроведување на Програмата за развој на планскиот регион;
· Предлог годишната листа на проекти за развој на планскиот регион;
· Финансиски план на Центарот за развој на планскиот регион;

· Завршна сметка на Центарот за развој на планскиот регион;

· Годишниот план за јавни набавки на Центарот за развој на планскиот регион;

· Целосни информации за секоја спроведена јавна набавка на Центарот за развој на планскиот регион или линк за секоја јавна набавка одделно кој што води директно до конкретната јавна набавка на единствениот електронски систем за јавни набавки;

· Целосни информации за начинот и степенот на реализација на секој проект одобрен на двата последни конкурси за средства од Програмата за рамномерен регионален развој на Министерството за локална самоуправа и Бирото за регионален развој;

· Список на невладини организации, бизнис асоцијации, високообразовни институции и други заинтересирани страни на кои што им е доставена официјална покана за учество на седницата на Советот на планскиот регион на која што се утврдува годишната листа на проекти за развој на планскиот регион.
3.3. Партиципативност

Предлог-проектот треба да го исполнува и критериумот на партиципативност, односно во процесите на предлагање, приоретизирање и избор на предлог-проектот да бидат вклучени сите релевантни чинители од планскиот регион, како и заедницата во целина. Со тоа треба да се надмине недоволното учество на јавноста и заинтересираните страни во овие процеси, малиот опсег на актери кои се вклучени во процесот на донесување на одлуки и недостаток на механизам за вклучување на заедницата. Целта е да се обезбеди поголема инклузивност на сите засегнати страни и на заедницата во целина.

Затоа, моделот на регионални форуми се воведува како задолжителна форма на консултација со што се обврзуваат Центрите за развој да го спроведат овој консултативен  механизам на начин дефиниран во Правилникот за начинот на организирање и спроведување на регионални консултации форуми за утврдување на предлог листа на проекти за развој на планските региони.
4. АПЛИЦИРАЊЕ И ПОСТАПКИ
4.1. Формулар за аплицирање

· Аплицирањето  се врши преку пополнување на  Формулар за аплицирање кој го пропишува и објавува Бирото за регионален развој на веб страната: www.brr.gov.mk. 

· Носителот на предлог-проектот мора строго да се придржува до форматот на Формуларот за аплицирање и да го запази редоследот на пополнување на страниците. Формуларот треба да се пополнува внимателно и што е можно појасно, со користење на максималниот број дозволени зборови доколку е потребно.
· Формуларите за аплицирање треба да бидат во целост пополнети од страна на носителите на предлог-проектите бидејќи Комисијата за оцена на проекти оценува исклучиво врз основа на пополнетите  Формулари и доставената пропратна документација.
При аплицирање, заедно со Формуларот за аплицирање и останатата документација треба да се достават и  пополнети табели со индикатори, од Барометарот, на кој се пристапува на следниот линк https://barometer.brr.gov.mk/Admin. Документот треба да биде во оригинал со печат и потпис од градоначалникот (или овластено лице од општината). НАПОМЕНА: Задолжително е податоците најпрво да се зачуваат со кликнување на „Зачувај“, а дури потоа да се пристапи кон нивно печатење, со цел да се обезбеди нивна евиденција во системот.
· Страните на Формуларот за аплицирање, вклучувајќи ги и прилозите,  мора да бидат поврзани (да нема неповрзани листови), и не е дозволено  да бидат  рачно пополнети.
· Секоја страна од Формуларот за аплицирање треба да биде потпишана и заверена со  печат од страна на носителот на проектот. 

4.2. Потребна документација за предлогпроекти од областа на инфраструктура

· Формулар за аплицирање во 2 (два) оригинали во печатена форма и 1 (една) електронска верзија (pdf и word);
· Формулар   за   утврдување   на   висината   на  средствата   за   менаџирање   на   проектите   за   развој   на   планските  региони (Прилог 3 на Формуларот за аплицирање);
· Основен проект;
· Ревизија на основниот проект;
· Предмер-пресметка (кога се бара финансиска поддршка за дел од проект);
· Одобрение за градба согласно важечките прописи (*подолу во точка 4.2.1. од овој документ ќе најдете детално објаснување за одобрението за градба);
· Одлука за сопствено учество и учество на партнерите во проектот, сопствено учество треба да се докаже со одлука на Советот на носителот на проектот и посебно на партнерите;
При аплицирање, заедно со Формуларот за аплицирање и останатата документација треба да се достават и  пополнети табели со индикатори, од Барометарот, на кој се пристапува на следниот линк https://barometer.brr.gov.mk/Admin. Документот треба да биде во оригинал со печат и потпис од градоначалникот (или овластено лице од општината) НАПОМЕНА: Задолжително е податоците најпрво да се зачуваат со кликнување на „Зачувај“, а дури потоа да се пристапи кон нивно печатење, со цел да се обезбеди нивна евиденција во системот.
· Фотографии (со датум не постари од 15 дена од датумот на поднесување на предлогпроектот или со допис во кој се потврдува дека не постари од 15 дена од датумот на поднесување на предлог- проектот).
4.2.1.  Одобрение за градба според видот на градбата и важечките законски прописи
4.2.1.1. Дефинирање на градба и линиски инфраструктурни градби
Градење е вршење на подготвителни работи, изградба на нова градба, доградба и надградба на постојна градба, што опфаќа земјени работи, изведување на градежна конструкција, вршење на градежно- инсталатерски работи и градежно-завршни работи, вградување постројки или опрема и други работи со кои се оформува целината на градбата.

Градба е се што настанало со изградба и е поврзано со земјиштето, а претставува физичка, техничко-технолошка и градежна целина заедно со изградените инсталации, односно опрема.

Линиски инфраструктурни градби се јавен пат, железничка инфраструктура, далновод, нафтовод, продуктовод, гасовод, топловод, водовод, канализација, телекомуникациски водови како и привремен зафатен простор за примена на современи градежни технологии, итн.

· За линиски инфраструктурни објекти кои се државни патишта, локални патишта и улици, водоснабдителни и канализациони системи, железнички пруги, гасоводи и далноводи, продуктоводи, топловоди, нафтоводи, жичари, градби за производство на електрична енергија од обновливи извори, системи за наводнување и одводнување, базени на ниво на терен за јавна употреба, градби кои претставуваат заштитено недвижно културно наследство согласно со закон, како и за објекти за потребите на државни органи, агенции или фондови основани од Владата на Република Северна Македонија и правни лица во целосна или доминатна сопственост на Република Северна  Македонија, одобрение за градење може да се издаде и без решени имотноправни односи за целата градежна парцела, со обврска инвеститорот да ги регулира имотноправните односи најдоцна до поднесување на барањето за одобрение за употреба, односно до подготвување на извештајот за извршен технички преглед од надзорен инженер. 

4.2.1.2. Проекти  за кои не е потребно  одобрение за градба/решение за градба  

За проекти за кои не е потребно одобрение за градба /решение за градба, треба да се достави “Изјава”  од надлежната институција дека за таков тип на проекти не се издава одобрение за градба/решение за градба со наведување на членот од Закон за градење.

4.2.2. Дополнителна проектно - техничка документација за аплицирање на предлогпроектот согласно видот на градбата и законот за градење  

· Елаборат за заштита од пожари, експлозии и опасни материи за јавни објекти со капацитет за истовремен престој над 25 лица;
· Водостопанска согласност во Основниот проект за градби кои се наоѓаат во или покрај површински води, градби кои поминуваат преку или под површински води, градби кои што се сместени во близина на површински води или крајбрежни земјишта, а кои можат да влијаат врз режимот на водите како и за водостопански објекти утврдени со Законот за води;
· Потврда од трговец поединец или правно лице кое поседува лиценца за вршење на енергетска контрола, со која се потврдува дека минималните барања за енергетска ефикасност кои се содржани во основниот проект се во согласност со минималните барања за енергетска ефикасност вклучена во Основниот проект за градби за кои се применува Правилникот за енергетски карактеристики на зградите;
· Конзерваторско одобрение издадено од Управата за заштита на културно наследство и изјава од барателот дадена под полна материјална и кривична одговорност со која истиот ќе потврди дека конзерваторското одобрение се однесува на проектот доставен преку информацискиот систем е одобрение за градење доколку е поднесено барање за одобрение за градби кои претставуваат заштитено недвижно културно наследство;
· Согласност од Агенцијата за државни патишта за градба/реконструкција на регионален пат;
· Студија за оцена на влијанието на проектот врз животната средина, односно елаборат за заштита на животната средина одобрени од надлежен орган, доколку со прописите од областа на животната средина е предвидено изработка на студија, односно елаборат за таков вид на градба;
· Друга дополнителна документација согласно посебноста и сложеноста  на проектот/градбата.
4.2.2.1.  Одобрение за реконструкција согласно важечките закони 

Реконструкција е изведување на работи во рамките на постојниот габарит на објект со кои се влијае врз исполнувањето на основните барања за градбата и со кои се менува усогласеноста на градбата со проектот според кој е изградена, со менување на фасада, промена на технолошкиот процес и на инсталацијата, санација и замена на конструктивни елементи и слично.

Значителна реконструкција е реконструкција чија вкупна вредност е поголема од 25% од вредноста на градбата, не сметајќи ја вредноста на земјиштето на кое е изградена градбата и трошоците за уредување на градежно земјиште или пак реконструкција со која повеќе од 25% од плоштината на обвивката на градбата е предмет на реконструкција.

4.2.2.2.  Одобрение за адаптација согласно важечките закони 

Адаптација е изведување на работи во внатрешноста на постоен објект со кои не се менуваат конструктивните елементи на градбата.

4.2.2.3.  Решение за поставување на урбана опрема

Урбана опрема претставува опрема која се поставува на градежно изградено земјиште. Под урбана опрема се смета опрема за продажба на билети за јавен превоз, весници, сувенири, цвеќиња, сладолед, телефонски говорници, автобуски постојки, типски објекти за обезбедување кои се во функција на дипломатско-конзуларните претставништва, на објекти на органите на државната управа и на резиденцијалните објекти, јавни санитарни јазли, тераси со или без натстрешници, платформи за јавни манифестации на копно и на водна површина, покриени и непокриени шанкови, само стоечки рекламни паноа, детски игралишта, фонтани, чешми, клупи и корпи за отпадоци;

4.2.2.4.  Времетраење на одобрение / решение

Одобрение за градба, Одобрение за реконструкција или адаптација или Решение за поставување на урбана опрема, е со важност на рокот даден во издадениот акт од страна на надлежниот орган по неговата правосилност. По изминување на пропишаниот рок, горенаведените акти престануваат да важат доколку инвеститорот не почне со изведба. 

4.3. Потребни документи за предлогпроекти кои се однесуваат на набавка на стоки

· Формулар за аплицирање во 2 (два) оригинали во печатена форма и 1 (една) електронска верзија (pdf и word);
· Формулар   за   утврдување   на   висината   на  средствата   за   менаџирање   на   проектите   за   развој   на   планските  региони (Прилог 3 на Формуларот за аплицирање);
· Техничка спеификација;
· Одлука за сопствено учество и учество на партнерите во проектот, сопствено учество треба да се докаже со одлука на Советот на носителот на проектот и посебно на партнерите;
· При аплицирање, заедно со Формуларот за аплицирање и останатата документација треба да се достават и  пополнети табели со индикатори, од Барометарот, на кој се пристапува на следниот линк https://barometer.brr.gov.mk/Admin. Документот треба да биде во оригинал со печат и потпис од градоначалникот (или овластено лице од општината).
НАПОМЕНА: Задолжително е податоците најпрво да се зачуваат со кликнување на „Зачувај“, а дури потоа да се пристапи кон нивно печатење, со цел да се обезбеди нивна евиденција во системот.. 
4.4. Потребни документи за предлог-проекти кои се однесуваат на изработка на техничка документација

· Формулар за аплицирање во 2 (два) оригинали во печатена форма и 1 (една) електронска верзија (pdf и word);
· Формулар   за   утврдување   на   висината   на  средствата   за   менаџирање   на   проектите   за   развој   на   планските  региони (Прилог 3 на Формуларот за аплицирање)
· Опис на задачи (Terms of Reference) со јасен опис на:
· причините за извршување на задачата или студијата;
· очекувана методологија и работен план односно план на активности, вклучувајќи временски распоред и времетраење;
· листа на потребни ресурси, особено во поглед на персоналот (број на работни денови по поединечна активност), и 
· облик и содржина на бараниот документ.
· Одлука за сопствено учество и учество на партнерите во проектот, сопствено учество треба да се докаже со одлука на Советот на носителот на проектот и посебно на партнерите;
· При аплицирање, заедно со Формуларот за аплицирање и останатата документација треба да се достават и  пополнети табели со индикатори, од Барометарот, на кој се пристапува на следниот линк https://barometer.brr.gov.mk/Admin.  Документот треба да биде во оригинал со печат и потпис од градоначалникот (или овластено лице од општината).
НАПОМЕНА: Задолжително е податоците најпрво да се зачуваат со кликнување на „Зачувај“, а дури потоа да се пристапи кон нивно печатење, со цел да се обезбеди нивна евиденција во системот.
4.5.  Доставување на формуларите за аплицирање и пропратната документација
· Формуларите за аплицирање и пропратната документација мора да се достават во запечатенo плико преку препорачана пошта, курир или доставени на рака (на доставувачот ќе му се даде потпишана и датирана потврда за прием) на адресата : 
Биро за регионален развој
Св. Кирил и Методиј бр. 20

1000 Скопје

· Формуларите за аплицирање и пропратната документација кои ќе бидат испратени  на поинаков начин (преку електронска пошта) или ќе се достават на други адреси, нема да бидат прифатени и нема да се достават до Комисијата за оцена на проекти. 
· Формуларите за аплицирање  треба  да се достават во 2 (два) оригинални примероци и 1 (една) електронска верзија (pdf и word). Формуларите за аплицирање, вклучувајќи ги и прилозите, треба да бидат потпишани и заверени со печат на секоја страна поединечно од носителот на предлогпроектот. 
· Надворешното плико мора да содржи:
· Целосно име и адреса на носителот на предлог-проектот. 
· При аплицирање, заедно со Формуларот за аплицирање и останатата документација треба да се достават и  пополнети табели со индикатори, од Барометарот, на кој се пристапува на следниот линк https://barometer.brr.gov.mk/Admin. Документот треба да биде во оригинал со печат и потпис од градоначалникот (или овластено лице од општината).
НАПОМЕНА: Задолжително е податоците најпрво да се зачуваат со кликнување на „Зачувај“, а дури потоа да се пристапи кон нивно печатење, со цел да се обезбеди нивна евиденција во системот.. 
4.6.  Краен рок за доставување на формуларите за аплицирање и пропратната документација
· Краен рок за подесување на  Формуларите за аплицирање заедно со целокупната потребна  документација е најдоцна 30 дена од денот на доставување на известувањето од страна на Бирото.
· Секој Формулар за аплицирање и пропратна документација кои ќе бидат доставени на рака после крајниот рок нема да бидат прифатени и нема да се достават до Комисијата за оцена на проекти. Доколку Формуларот заедно со пропратната документација  е испратен преку препорачана пошта, датумот на поштенскиот жиг не смее да биде подоцна од 19 март 2026 година, во спротивно истиот нема да биде прифатен и доставен до Комисијата.
5.  ПОСТАПКА ЗА ОЦЕНУВАЊЕ И ИЗБОР НА ПРОЕКТИ 

Навремено доставените предлог-проекти за развој на планските региони, ги разгледува и оценува Комисија за оцена на проекти
 во согласност со Правилникот за постапката и методологијата за оценувањето на проекти („Службен Весник на РСМ“ бр.47/2020). 
По завршување на рокот за доставување на предлог-проекти за развој на планските региони, Бирото за регионален развој го подготвува и доставува списокот на навремено аплицирани предлог-проекти за развој на планските региони до  Комисијата. Списокот со доставените предлог - проекти  содржи: име на планскиот регион; име на предлог–проектот; подносител на предлог проектот; датум на поднесување на предлог-проектот; општина, населено место или подрачје  каде  се реализира предлог-проектот; вредност на предлог проектот; кофинансирање со сопствено учество и од други извори; побарани средства од Буџетот на Република Северна Македонија и видот на приложени документи.
Во понатамошната постапка Комисијата го констатира бројот на уредно пристигнати предлог-проекти и подготвува  Листа со предлог-проекти за развој на планските региони; во која ги констатира пристигнатите предлог-проекти и бараните средства за нивна реализација и средства за менаџирање согласно Правилник  за  определување  на  поблиските  критериуми за висината  на  средствата  за менаџирање  на проектите за   развој  на  планските  региони кои се одобрени за финансирање („Службен Весник на РМ“, бр. 57 од 25.03.2016 година). 
Членовите на Комисијата го вршат оценувањето независно еден од друг, а конечната оценка на предлог-проектот се сумира од страна на Претседателот на Комисијата, така што се сумираат резултатите од оценувањето и се изведува просечна оценка на квалитетот за секој предлог-проект, изразена во поени.

При изведувањето на просечната оценка, се отфрлаат највисокиот и најнискиот број на доделени поени, а просечната оценка се пресметува како аритметичка средина од поените доделени од останатите пет оценувачи.
5.1. Фази на оценување на предлог-проектите

Оценувањето на предлог-проектите за развој на планските региони се спроведува во три фази.
· во првата фаза се оценува административна усогласеност на предлог-проектите;

· во втората фаза се оценува квалификацијата и

во третата фаза се оценува квалитетот.

5.1.1. Прва фаза на оценување – административна усогласеност на предлог-проектот

Во првата фаза се оценува административната усогласеност на предлог-проектот и се проверува дали:

· апликацијата е целосно пополнета,

· бараните средства се над минимално определените средства за финансирање на поединечни предлог-проекти за тековната година,

За инфраструктурните проекти, се проверува и дали:

· техничката документација е комплетна и е соодветна на проектот,

· доставените фотографии од локацијата на изведба на објектот не се постари од 15 дена од датумот на поднесување на предлог- проектот или со допис во кој се потврдува дека не постари од 15 дена од датумот на поднесување на предлог- проектот и

· е приложена техничката спецификација за набавка на опремата.
5.1.2. Втора фаза на оценување – квалификација на предлог-проектот

Во втората фаза - квалификација на предлог-проектот се оценува:

· усогласеноста на предлог-проектот со дефинираните приоритети во Програмата за развој на планскиот регион,

· дали предлог-проектот е од годишната листа на предлог-проекти за развој на планскиот регионот, донесена од страна на Советот за развој на планскиот регион (во натамошниот текст: годишната листа) и

· регионалниот карактер на предлог-проектот, односно дали најмалку три општини во планскиот регион се корисници на предлог-проектот.
· социјалната инклузивност на предлог-проектот, односно дали со предлог-проектот се адресираат проблемите на лицата кои припаѓаат на најмалку една од  наведениве социјално исклучени групи во планскиот регион:

· деца со попреченост;

· возрасни лица со попреченост;  

· стари лица;

· самохрани родители;


· бездомни лица;

· жртви на семејно насилство;

· стари лица од изолирани рурални подрачја;

· деца од изолирани рурални подрачја;

· долгорочно невработени лица;

· лица кои работат во сивата економија; 

· лица - припадници на заедниците;
· лица - припадници на верски заедници и религиозни групи;
· останати лица во социјален ризик.
· исполнетоста на критериумите за транспарентност, односно дали на интернет страницата на Центарот за развој постои јасно издвоен дел каде на прегледен начин се достапни следниве документи и содржини: 
· Програмата за развој на планскиот регион; 
· Акциониот план за спроведување на Програмата; 
· Предлог годишната листа на проекти за развој на планскиот регион;
· Финансиски план на Центарот за развој на планскиот регион;  

· Завршната сметка на Центарот за развој на планскиот регион; 

· Годишниот план за јавни набавки на Центарот за развој на планскиот регион; 

· Целосни информации за секоја спроведена јавна набавка на Центарот за развој на планскиот регион или линк за секоја јавна набавка одделно кој што води директно до конкретната јавна набавка на единствениот електронски систем за јавни набавки; 

· Целосни информации за начинот и степенот на реализација на секој проект одобрен на двата последни конкурси за средства од Програмата за рамномерен регионален развој на Министерството за локална самоуправа и Бирото за регионален развој;

· Список на невладини организации, бизнис асоцијации, високообразовни институции и други заинтересирани страни на кои што им е доставена официјална покана за учество на седницата на Советот на планскиот регион на која што се утврдува годишната листа на проекти за развој на планскиот регион.
· партиципативноста на предлог-проектот, односно дали е спроведен моделот на регионални форуми како консултативен механизам во процесот на доаѓање до предлог-проектот. Критериумот за партиципативност се смета за исполнет само ако е спроведен согласно Правилникот за начинот на организирање и спроведување на регионални консултации форуми за утврдување на предлог листа на проекти за развој на планските региони  (Прилог 2).  
5.1.3. Трета фаза на оценување – оценување на квалитетот на предлог проектот

Во третата фаза – оценување на квалитет се оценува:

1. потребата од реализација на предлог-проектот,

2. степенот на кофинансирање со средства од сопствени и од други извори,

3. конзистентноста на проектните активности и проектните цели,

4. идентификација на проектните ризици и претпоставки за реализација на предлог – проектот,

5. ефектот од предлог-проектот,

6. активностите кои се потребни за реализација на предлог-проектот,

7. динамиката на реализација на предлог-проектот,

8. конзистентноста на буџетот за реализација на предлог-проектот,

9. мерките и елементите на додадена вредност на предлог-проектот: животна средина и иновативност, и

10. соодветноста на индикаторите наведени во предлог-проектот со резултатите и целите на предлог-проектот.
Минималниот број поени за квалификација на предлог-проект за развој на планскиот регион за финансирање изнесува 28 (дваесет и осум) поени од можни 54 (педесет и четири). При рангирањето на проектите што ги исполнуваат условите за минимален број поени, се почитува редоследот утврден во годишната листа на предлог-проекти за развој на планскиот регион, подготвена од Советот за развој на планскиот регион. 

Врз основа на добиените резултати од оценувањето, Комисијата подготвува предлог-листа за финансирање на проекти за развој на плански  региони за секој плански регион одделно и ги доставува  до Советот за регионален развој на Република Северна Македонија.

5.2. Утврдување на резултатот од оценувањето и предлогот за финансирање

Врз основа на добиените резултати од оценувањето, Комисијата подготвува:

· предлог-листа за финансирање  на проекти за развој на осумте плански региони.
По утврдувањето на листата од страна на Советот за регионален развој, Владата на Република Северна Македонија  донесува Одлука за финансирање на проекти од Програмата за рамномерен регионален развој за развој на планските региони која ја спроведува Бирото за регионален развој. 
6. ПОНАТАМОШНИ ИНФОРМАЦИИ

Повеќе информации за прибирање на предлог-проекти за развој на планските региони можат да се добијат во Бирото за регионален развој, каде може да се најде и електронска верзија на Формуларот за аплицирање и Насоките за аплицирање, како и информации за датумите на различните планирани активности. 
Доколку имате дополнителни прашања, ве молиме да испратите барање за појаснување до тимот во Бирото, со јасен навод на референцата/предметот „Барање за појаснување, Прибирање на  предлог-проекти за развој на планските региони за 2026 година“, на следната адреса.
info@brr.gov.mk.

Одговорот на сите прашања за појаснувања и барања за понатамошни информации ќе биде доставен на оставената електронска пошта.

Програма за рамномерен регионален развој за 2026 година


Предлог-проекти за развој на плански региони

� Одлуката за класификацијата на планските региони според степенот на развиеностза периодот од 2024 до 2028 година, („Службен Весник на РСМ„ бр.262/24).


� Регионалниот карактер на проектите  е дефиниран во точка 3 од овој докумет. 


� Програма за спроведување на стратегијата за регионален развој на Република Северна Македонија 2021-2024 , (“Службен весник на РСМ„ бр.37/22)


� Правилник за начинот на организирање и спроведување на регионални консултации форуми за утврдување на предлог листа на проекти за развој на планските региони, (“Службен весник на РСМ„ бр.74/22)





� Правилник за постапката и методолигијата за оценување на проекти („Службен весник на РСМ“ бр. 47/20).


� За оценување на поднесените предлог-проекти за развој на планските региони, согласно член 38 од Законот за рамномерен регионален развој се формира Комисија за оцена на проекти.Комисијата ја формира министерот за локална самоуправа.

